
Erindisbréf fyrir

Stefán Thors

skipulagsstjóra Skipulagsstofnunar
UMHVERFISRÁÐUNEYTIÐ
Skipulagsstofnun starfar undir yfirstjórn umhverfisráðuneytisins samkvæmt skipulags- og byggingarlögum, nr. 73/1997. Skipulagsstjóri ríkisins er skipaður af umhverfisráðherra og ber ábyrgð gagnvart ráðherra í samræmi við lög og skipurit stofnunarinnar. Skipulagsstjóri fer með stjórn stofnunarinnar, ber ábyrgð á fjárhagslegum rekstri hennar, gerir rekstraráætlanir fyrir stofnunina og framfylgir þeim lögum og stjórnvaldsfyrirmælum sem um stofnunina gilda sem og einstökum fyrirmælum ráðherra um starfsemi hennar. 

Skipulagsstjóri ber ábyrgð á skipulagi stofnunarinnar og að það sé í samræmi við markmið ráðuneytisins og ráðherra hverju sinni. Skipulagsstjóri ræður aðra starfsmenn stofnunarinnar.

Skipulagstjóri ber ábyrgð á gerð langtímaáætlunar fyrir stofnunina og að hún sé í samræmi við markmið ráðuneytisins og ráðherra hverju sinni. Skipulagstjóri skal gera starfs- og rekstraráætlun fyrir hvert ár þar sem gerð er grein fyrir hvernig helstu starfsmarkmiðum og áherslumálum yfirstandandi árs verði náð. Langtímaáætlun, starfs- og rekstraráætlun skal leggja fyrir ráðuneytið til samþykktar.

Skipulagsstjóri skal stýra starfsemi stofnunarinnar í samræmi við lög og reglur ríkisstjórnar í jafnréttismálum og gæta þess að konur og karlar hafi jafnan rétt til starfa hjá stofnuninni og til launa fyrir sömu störf. Skipulagsstjóri skal jafnframt stuðla að því að störf innan stofnunarinnar henti jafnt konum sem körlum og vinna að jafnri stöðu kynjanna í hvívetna. 

Hlutverk Skipulagsstofnunar samkvæmt ákvæðum skipulags- og byggingarlaga eru m.a.:

· Að hafa eftirlit með framkvæmd skipulags- og byggingarlaga og reglugerða sem settar eru samkvæmt þeim.

· Að veita ráðgjöf um skipulags- og byggingarmál.

· Fylgjast með stöðu skipulagsmála í sveitarfélögum og aðstoða sveitarfélög og leiðbeina þeim við gerð skipulagsáætlana.

· Að láta í té umsagnir um ágreiningsmál á sviði skipulags- og byggingarmála.

· Að sjá um að upplýsingar um áætlanir um landnotkun á landsvísu séu fyrir hendi og stuðla að innbyrðis samræmi þeirra.

· Að annast og stuðla að rannsóknum á sviði skipulags og byggingarmála í samvinnu við hlutaðeiganda stofnanir og hagsmunaaðila, svo og að annast eða stuðla að útgáfu upplýsinga um þau mál.

· Að fylgjast með og veita upplýsingar um ferlimál fatlaðra.

Samkvæmt lögum um mat á umhverfisáhrifum, nr. 106/2000 er Skipulagsstofnun:

· Ráðherra til ráðgjafar og annast eftirlit með framkvæmd laganna og veitir leiðbeiningar samkvæmt þeim. 

· Stofnunin úrskurðar jafnframt um mat á umhverfisáhrifum framkvæmdar og starfsemi sem henni fylgir og tekur ákvörðun um hvort framkvæmd skv. 6. gr. skuli háð mati á umhverfisáhrifum.

Ennfremur er kveðið á um hlutverk Skipulagsstofnunar í 31. gr. vegalaga, nr. 45/1994.

Erindisbréf þetta sem sett er samkvæmt 38. gr. laga um réttindi og skyldur starfsmanna ríkisins, nr. 70/1996 gildir þar til umhverfisráðherra ákveður annað.  Skipulagsstjóri getur óskað eftir endurskoðun erindisbréfs þessa.

